
Alamin ang Inyong mga Karapatan 

Tumawag sa isa sa mga hotlines na nakatala sa polyetong ito kung kailangan ninyo ng tulong. 

 

Kayo ay tumatanggap ng polyetong ito dahil nag-aplay kayo para sa isang non-immigrant visa 

upang mag-aral o magtrabaho nang pansamantala sa Estados Unidos.  Ang layunin ng polyetong 

ito ay upang matulungan kayong maintindihan ang inyong mga karapatan kapag dumating kayo 

sa Estados Unidos.  Bagama’t kayo ay pansamatala lamang na maninirahan sa Estados Unidos, 

magkakaroon pa rin kayo ng marami sa mga mahahalagang karapatang pantrabaho na tinatamasa 

ng mga mamamayang Americano at mga residente. 

 

Ang polyetong ito ay nagbibigay ng kabuuran ng inyong mga mahahalagang karapatang 

pantrabaho. Ang pag-intindi ng inyong mga karapatan ay makakatulong sa inyo na 

mapangalagaan ang inyong sarili laban sa pang-aabuso.  Dalhin ang polyetong ito  sa Estados 

Unidos sakaling kinakailangan ninyong lumapit sa isang tao upang humingi ng tulong.  

 

Ang polyetong ito ay ginawa rin upang matulungan kayong mapangalagaan ang inyong sarili 

laban sa pinakamalalang abuso, gaya ng pangangalakal ng tao. Ang pangangalakal ng tao ay 

isang uri ng makabagong pang-aalipin kung saan ang isang amo o ibang indibidwal, sa 

pamamagitan ng pang-aabusong pisikal o pangsikolohiya, ay nagiging sanhi na ang isang tao ay 

makakaramdam na siya ay hindi malayang makaahon sa sitwasyon. Ang pagkikilala na kayo ay 

nasa isang sitwasyon ng abusong pantrabaho ay ang unang hakbang tungo sa pagkakaroon ng 

saklolo. 

 

Kung dumating kayo sa Estados Unidos at magkaroon ng suliranin sa trabaho, dapat humingi 

agad kayo ng tulong.  Huwag maniwala sa inyong amo kung sinasabi niya na wala kayong mga 

legal na karapatan sa Estados Unidos.  Huwag tumanggap ng payong legal galing sa inyong amo, 

kontraktor o rekruter.  Ang abugado lamang na kumakatawan sa inyo ang dapat magbibigay ng 

payo sa inyo. 

 

Kung sa palagay ninyo ay nilalabag ang inyong mga karapatan, ang mga hotlines na nakatala sa 

polyetong ito ang makakatulong sa inyo na makalapit sa mga lokal na kapisanan na 

makakapagbigay na karagdagang tulong.  Huwag matakot na kumontak sa mga kapisanang ito!  

Naririto sila upang tulungan kayo. 

 

Ang polyetong ito ay hindi isang kapalit ng payong legal.  Mayroong iba’t-ibang uri ng 

temporerong trabaho at bisa ng mag-aaral, at di kayo dapat matakot humingi ng karagdagang 

impormasyon tungkol sa inyong bisa. 

 

 

 

 

 

 

 

 

KAPAG NILALABAG   ANG INYONG MGA KARAPATAN, TUMAWAG SA MGA 

NUMERO NG LIBRENG TELEPONONG ITO: 
 

National Human Trafficking Resource Center 
1-888-373-7888 

(24 oras) 
Trafficking in Persons and Worker Exploitation Task Force Complaint Line 

1-888-428-7581 

(Lunes-Biyernes , 9am-5pm Eastern Time) 

KAYO BA AY PAPUNTA SA ESTADOS UNIDOS 

PANSAMANTALA UPANG MAGTRABAHO O MAG-ARAL? 
 

Nakatitiyak Kami Na Magkakaroon Kayo ng Kawili-wili at 

Kapakipakinabang na Pamamalagi.  Subali’t Kapag Kayo ay Makakaranas 

ng Anumang Suliranin, Mayroon Kayong Mga Karapatan At Maaari Kayong 

Makakuha ng Tulong! 

Mayroon Kayong Karapatan Na: 

 

 Tratuhin at sumuweldo  nang tama; 

 Hindi pigilin sa isang trabaho labag sa inyong kagustuhan; 

 Humawak ng inyong pasaporte at ibang mga dokumentong pagkakilanlan; 

 Isumbong ang pang-aabuso ng walang paghihiganti; 

 Humingi ng tulong sa mga unyon, sa mga kapisanang pandarayuhan at  

karapatang panghanapbuhay at iba pang mga samahan; at 

 Humiling ng hustisya sa mga husgado ng U.S. 

Ang mga karapatang ito, at iba pa, ay ipinapaliwanag sa polyetong ito. 

 

 

 

 

 
 

 

 

 

 

 

 

 

 

 

 

 

 

 

 

Kung kayo ay minamaltrato o nilalalabag ang inyong mga karapatan, tumawag sa 
mga numero ng libreng teleponong ito:  
 

National Human Trafficking Resource Center’s 

24 Oras Libreng Hotline 1-888-373-7888 
(Pinamamahalaan ng isang non-governmental organization) 

 

Trafficking in Persons and Worker Exploitation Task Force Complaint Line 
(Lunes — Biyernes, 9am-5pm Eastern Time) 

1-888-428-7581 
(Pinamamahalaan ng U.S. Department of Justice) 

Kung kayo ay nasa bingit ng panganib, Tumawag sa 911 

Para sa karagdagan ukol sa inyong mga karapatan na tratuhin at suwelduhan ng tama sa trabaho, 

basahin ang pahina 5 

 

Para sa karagdagan ukol sa inyong karapatang hindi pigilan sa isang trabaho laban sa inyong 

kagustuhan, basahin ang pahina 7 

 

Ang polyetong ito ay naisasagawa bunga ng isang                                                           

U.S. Batas Federal, Batas Pampubliko 110-457 

Ang Pamahalaang U.S. ay nag-isyu ng polyetong ito  

upang bigyan pugay ang pagpapairal ng batas at pagtibayin  

ang karangalan ng lahat ng pumupunta sa bansang ito.   

Ang Pamahalaang U.S. ay nangangakong labanan ang  

pangagnalakal ng tao at paglalabag ng karapatang paggawa. 

TANDAAN!! 

May mga Paraan ng Pangangalaga ng Inyong Sarili 
 Itago ang inyong pasaporte sa isang ligtas, at madaling maabot na lugar sa lahat ng oras; 

 

 Mag-iwan ng mga kopya ng inyong pasaporte, bisa at kontrata sa trabaho sa inyong 

bansang pinanggagalingan sa mga kamag-anak at kaibigan; 

 

 Palagiang magkaroon ng numero ng telepono ng embahada ng inyong bansa; 

 

 Palagiang ihanda ang polyetong ito upang kayo ay makapagsangguni rito pag naroroon na 

kayo sa Estados Unidos . 

 

 Magtago ng talaan ng lahat ng araw at oras kung kalian kayo nagtrabaho, at ang halaga at 

petsa ng bawat suweldong tinatanggap ninyo; at 

 

 Tumawag sa National Human Trafficking Resource Center Hotline sa 888-373-7888 (24 

oras) sa Trafficking in Persons and Worker Exploitation Task Force Complaint Line sa 1-

888-428-7581 (Sa mga araw na may trabaho 9am-5 pm Eastern Standard Time) kung 

kayo ay nangangailangan ng tulong., 
 



TIP 

Bago umalis papuntang Estados 

Unidos, makipag-usap sa 

samahan ng mga dayong 

manggagawa o mga dating 

mandarayuhang manggagawa at 

humingi ng mga pangalan at 

numero ng mga tao or samahan 

na maaari ninyong kontakin kung 

mayroon kayong mga problema o 

katanungan kapag kayo ay nasa 

Estados Unidos. 

Panlilinlang at Mga Kasinungalingan: 

Ang mga amo at mga taong tumutulong sa kanila, ay maaari ring gumamit ng panlilinlang at 

kasinungaligan.  Halimbawa: 

 

 Di-makatotohanang mga pangako ukol sa kalagayan ng pagtatrabaho paninirahan, o suweldo; 

 Pagsasabi sa inyo na wala kayong mga karapatan; 

 Pagsasabi sa inyo na hindi kayo paniniwalaan kung susubukan ninyong humingi ng tulong; at 

 Pagtuturo sa inyo na magsisinungaling tungkol sa kanilang katauhan. 

2.  Ano ang dapat kong gawin kapag ang mga bagay na ito ay nangyayari sa akin? 

 

 Kapag ang alin man sa mga bagay na ito ay nangyayari sa inyo o kayo ay nasa isang 

mapanganib na sitwasyon, kaagad humingi ng tulong sa pamamagitan ng pagtawag sa 

911, sa National Human Trafficking Resource Center (1-888-373-7888), o sa  Trafficking 

in Persons and Worker Exploitation Task Force Complaint Line (1-888-428-7581).  Sila 

ay makakatulong upang kayo ay isangguni sa isang lokal na samahang tumutulong sa 

mga biktima ng pangagnalakal ng tao sa inyong pook. 

 

 Kapag kayo ay nasa pisikal na panganib, dapat kayong tumawag sa 911 upang maabot 

ang Pulisya. Kung kayo ay tumawag ng pulis, ipakita ninyo ang polyetong ito at sabihin 

sa kanila tungkol sa pang-aabusong naransan ninyo. 

 

 

 



3.  Mapapatalsik ba ako kapag isinumbong ko ang pang-aabuso? 

May mga programa upang mapapangalagaan ang mga taong nagsusumbong hinggil sa 

pang-aabuso. Di kayo dapat matakot na humingi ng tulong kahit pa man mayroon kayong 

mga pag-aalalang pang-imigrasyon.  Kailangan ninyong sumangguni sa isang abugadong 

pang-imigrasyo na hindi namamasukan sa inyong amo.  Matutulungan kayo ng  hotline sa 

paghahanap ninyo ng taong kukunsultahin. 

 

 Kung sa palagay ninyo ay isa kayong biktima ng pangagngalakal ng tao o ng ibang 

malubhang krimen, kasama ang panggagahasa o panghahalay, maaaring kayo ay 

nararapat magkaroon ng ibang uri ng non-immigrant visa, katulad ng bisang T (para sa 

biktima ng pangangalakal) o bisang U (para sa mga biktima ng ibang malulubhang 

krimen.) Ang mga bisa na ito ay isinagawa upang mabigyan ng proteksiyon ang mga 

biktima ng krimen na nag-aalala sa katayuan ng kanilang pandadarayuhan.  Maraming 

tao ang walang kasanayan sa mga bisa na ito at maaaring kinakailangan ninyong sabihan 

ang mga taong tumutulong sa inyo tungkol ditto. 

 

4. Anu-ano ang mga serbisyong matatanggap ng mga biktima ng pangangalakal ng tao? 

 

 Kapag kayo ay isang biktima ng pangangalakal ng tao sa Estados Unidos, may karapatan 

kayo sa mga benepisyo, serbisyo at tulong na pandarayuhan sa ilalim ng mga programang 

pang-federal at pang-estado. 

 

 Maraming mga kapisanan ang makakatulong sa pagkamit ng mga serbisyong ito, kasama 

ang pangangalagang medikal, pabahay, pangangalaga ng ngipin, legal na pagtataguyod  

ng imigrasyon at ibang pangangailangang legal, tulong sa hanapbuhay at mga 

benepisyong pampubliko.  

Pangangalakal ng Tao. 

 
1.  Ano ang pangangalakal ng tao? 

 

Ang pangangalakal ng tao ay nabibilang sa pinakamalalang pang-aabusong 

pantrabaho na maaring mararanasan ng isang indibidwal sa Estados Unidos. Ang 

pangagangalakal ng tao ay nangyayari kapag ang isang indibidwal ay kinalap, 

dinala, o’pinigil laban sa kanyang kagustuhan kung saan ang layunin ay ang 

pagsasamantala.  Para sa buong pakahulugan ng pangangalakal ng tao, mangyaring 

pumunta sa www.state.gov/g/tip (Tingnan ang batas - Trafficking Victims 

Protection Act.) Ang sumusunod ay mga palatandaan na maaaring nagsasaad ng 

pangangalakal ng tao. Ang mga sumusunod ay iilang mga babalang senyales na 

maaaring magpapahiwatig ng pangangalakal ng tao: 

 

 

http://www.state.gov/g/tip

Mga Banta at Takot: 

 

Ang mga amo, at mga taong tumutulong sa kanila, ay maaaring gumamit ng mga 

banta at ibang kilos pananakot upang kayo at ang ibang mga manggagawa ay 

makakaramdam ng lubus na takot na subukin ang umalis.  Halimbawa: 

 

 Pambubugbog, pang-aabusong pisikal o pang-aabusong sekswal; 

 Mga banta ng pambubugbog, pang-aabusong pisikal o pang-aabusong 

sekswal; 

 Pagkukulong o pagpipigil sa isang manggagawa; 

 Pagbabanta ng kapahamakan sa manggagawa o kapamilya ng manggagawa 

kapag ang manggagawa ay magtangkang umalis, magreklamo ukol sa 

pagmamaltrato, isumbong ang pangyayari sa awtoridad, o humingi ng 

saklolo; 

 Pagbabanta na pauwiin o arestuhin o ibigay sa pulis dahil sa pagtatangkang 

umalis, magreklamo, magsumbong o manghingi ng saklolo para sa 

kalagayan ng manggagawa; 

 Ang amo, o taong nagtatrabaho kasama niya, ay nagpahamak o nanakot sa 

ibang mga manggagawang nagtangkang umalis, magreklamo, magsumbong  

o humingi ng tulong; o magbanta na ang sinumang manggagawa na 

magtangkang tumakas ay huhulihin at ibabalik. 

Mga Alituntunin at Hadlang 

 

Ang mga amo at mga taong tumutulong sa kanila, ay maaaring gumamit ng 

mga alituntunin at hadlang upang magiging mahirap para sa inyo at ibang 

manggagawa na lumisan, magsumbong ukol sa pagmamaltrato or humingi ng 

saklolo.  Halimbawa: 

 

 Mga kautusan laban sa paglisan sa pook ng trabaho, o mahihigpit na 

tuntunin kung saan kayo maaring pumunta kapag hindi nagtatrabaho; 

 Mga alituntunin laban sa paghawak ng sariling pasaporte, bisa, sertipiko ng 

kapanganakan o ibang dokumentong pagkikilanlan; 

 Pagkakait ng tamang pagkain, tulog, o pangangalagang medikal; o’ 

 Pagpipigil o paghahadlang sa inyong malayang pakikipag-alaman sa  

pamilya, ibang manggagawa o mga tao sa labas ng pook ng trabaho. 

Isang Pagtatanaw ng Proseso ng Nonimmigrant Visa 

 

Ang nonimmigrant visa ay isang dokumento ng pamahalaan ng U.S. na 

nagpapahintulot sa mga indibidwal na naglalakbay sa Estados Unidos na humiling 

na makapasok para sa isang partikular ng hangad. Halimbawa, upang magtrabaho o 

mag-aral. 

 

Ang proseso ng nonimmigrant visa ay sumasakop sa dalawang mahahalagang 

hakbang: 

 

1.  Pag-aaplay ng bisa sa nakaltakdang embahada o konsulada ng U.S sa ibang 

bansa; at 

2. Pagpiprisinta  ng bisa sa inspektor ng imigrasyon sa isang port of entry. 

 

 

 

 

 

 

 

 

 

 

 

 

 

 

 

 

 

Anu-ano ang mahahalagang bahagi ng aking dokumentasyon? 

 

1. Ang bisa.  Ito ay nakatatak sa inyong pasaporte at nagpapakita ng inyong 

larawan at petsa ng pagwakas ng bisa.  Kapag nagwakas na ang inyong bisa, 

hindi kayo makakapasok sa Estados Unidos gamit ang bisa na iyan 

hanggang ito ay magiging panibago. 

TIP 
 

Bago kayo maglakbay papuntang Estados Unidos, 

gumawa ng dalawang kopya ng lahat ng 

mahahalagang dokumentasyonn, lalo na ng inyong 

pasaporte (kasama visa), kontrata at ng inyong mga 

dokumentong pagkakilanlan.  Magbigay ng isang 

pangkat ng mga kopya sa taong inyong 

pinagkakatiwalaan sa inyong bansang 

pinanggagalingan.  Pagdating ninyo sa Estados 

Unidos at pagtanggap ng I-94, gumawa ng isang 

kopya ng I-94, sakaling mawala ninyo ang orihinal.  

Itago ang mga dokumentong ito sa isang ligtas na 

lugar. 

 



 Ang inyong pansamantalang bisang pantrabaho ay di nagpapahintulot sa 

inyo na mamasukan sa kanino mang amo na inyong pipiliin--- ito ay 

pahintulot para lamang sa amo na nakatalaga sa inyong aplikasyon ng bisa.  

Sa bihirang pagkakataon, ay maaaring magpalit ng amo. 

 

 Hindi ito nangangahulugan na kailangan ninyong ipagpatuloy ang 

paglilingkod sa inyong amo kung amg amo ay nang-aabuso o 

nagsasamantala sa inyo. 

 

2.  Ang I-94 Kard.  Ito ay isang puting kard na ibinibigay sa inyo kapag 

pumasok kayo sa Estados Unidos.  Ang inyong I-94 kard ay nagsasaad ng 

panahong pinapayagang kayong manatili sa Estados Unidos.  Huwag 

iwawala ang kard na ito! 

Ang Inyong mga Karapatang Pantrabaho sa Estados Unidos 
 

Mayroong iba’t-ibang proteksyon na tumutukoy sa uri ng bisang inyong natanggap.  Ang mga ito 

ay nakahanay sa ibaba ayon sa kategoriya ng bisa. 

 

A-3, G-5, at B-1 mga bisa para sa empleyadong pambahay 

 

 Kung kayo ay mamamasukan sa isang diplomatiko (bisang A-3) o kinatawan ng isang 

pandaigdigang organisasyon (bisang G-5), o kung kayo ay isang empleyadong pambahay 

na may hawak ng isang B-1 na bisa, kayo ay dapat bigyan ng inyong amo ng kasunduang 

pantrabaho na sumasang-ayon sa batas ng U. S. 

 Ang kasunduan ay dapat sumaklaw ng sumusunod na mga kundisyon: 

 Ang pagsang-ayon ng inyong amo na hindi nito itatago mula sa inyo ang inyong 

pasaporte, kasunduang pantrabaho, o ibang personal na mga pag-aari; 

[13] 

TIP 
 

Pag kayo ay dumating sa U.S. itago ang inyong 

pasaporte at ibang dokumento para sa paglalakbay sa 

isang ligtas ng pook kung saan madali ninyo itong 

makuha sa lahat ng panahon.  Labag sa batas kapag 

kinuha ng inyong amo ang iyong pasaporte at ilayo 

sa inyo. 

 



 Ang pagsang-ayon ng inyong amo na manatiling tapat sa lahat ng mga batas ng Estados 

Unidos; 

 Ang pahayag tungkol sa kung magkanong sahod ang inyong tatanggapin sa inyong 

pagtrabaho, at kung gaano kadalas kayo babayaran; at 

 Ang paglalarawan ng inyong mga tungkuling pantrabaho, lingguhang oras ng trabaho, 

mga pista opisyal, mga araw na nilaan para sa karamdaman, at mga araw ng bakasyon. 

 Siguruhing naunawaan ninyo ang mga tadhana ng kasunduan.  Kung hindi ninyo 

maintindihan ang wikang ginamit sa pagsulat ng kasunduan, humiling sa sinumang inyong 

pinagkakatiwalaan na basahin sa inyo ang kasunduan sa wikang inyong naiintindihan.  

Huwag lumagda sa anumang bagay na hindi ninyo nauunawaan! 

 Kapag kayo ay nag-aplay para sa bisa, isang Opisyal ng Konsul ng U. S ang 

makikipagpulong sa inyo upang tiyaking ang inyong kasunduan ay sumasang-ayon sa 

batas ng U. S.  Huwag mag-atubiling ipahayag sa Opisyal ng Konsul ng U. S. ang 

anumang katanungan.  Ang inyong amo ay hindi nararapat na dumalo sa inyong 

pagpupulong ng Opisyal ng Konsul. 

 Kapag kayo ay lumagda sa isang kasunduang lumalabag sa inyong mga karapatan, o kapag 

ang inyong amo ay hindi tumupad sa sinasaad ng kasunduan, tawagan agad ang mga 

hotline na nakatala sa polyetong ito.  Kayo ay kanilang matutulungang maghanap ng 

abugadong makatutulong sa pagpahayag ng inyong mga karapatan sa sitwasyong ito. 

H-1B at H-1B1 mga bisa para sa pagganap ng mga pinagdadalubhasaang hanapbuhay 

 

 Kapag kayo ay pumunta sa Estados Unidos upang gumanap sa isang pinagdadalubhasaang 

hanapbuhay o bilang isang pusturyosong modelo, mangyaring sumangguni sa 

www.Travel.State.gov para sa karagdagang impormasyon tungkol sa inyong mga 

karapatan at kakayahan sa pagpapalit ng amo. 

H-2A mga bisa para sa temporerong manggagawa sa agrikultura 

 Kapag kayo ay isang temporerong manggagawa sa agricultura, kayo ay dapat tumanggap 

ng kasulatang naglalarawan ng mga tadhana ng inyong trabaho sa di-lalagpas sa unang 

araw ng trabaho.  Dapat nilalaman ng dokumentong ito ang detalyadong kaalaman tungkol 

sa mga pakinabang, sahod, pabahay, tagal ng trabaho, at transportasyong pribilehiyo na 

ipagkakaloob ng inyong amo. 

 Kung kayo ay nagtitimpla o gumagamit ng pestisidyo na nangangailangang kayo ay 

gumamit ng kagamitang pananggol (tulad ng oberol o maskara o respirator), 

kinakailangang bigyan kayo ng inyong amo ng kagamitang malinis at nasa mabuting 

kondisyon. 

http://www.travel.state.gov/


 Mga Medikal na Kagipitan:  Sa oras ng kagipitan, tumawag sa 911 at humingi ng 

ambulansiya. 

 Ang inyong gastos ay maaaring bayaran, kaya kinakailangan ninyong pagsabihan ang 

inyong amo sa lalong madaling panahon upang maihanda ng inyong amo ay 

kinakailangang papeles. 

 Kapag kayo ay nasa doktor o klinika, humingi ng kopya ng mga papeles ukol sa inyong 

karamdaman o kapinsalaan. 

6.  Ang Inyong Karapatang Sumali sa Unyon at Kumasundo nang Sama-Sama 

 Maliban sa iilan, lahat ng manggagawa sa Estados Unidos ay may karapatang magtatag at 

sumali sa unyon, anupaman ang kanilang pang-imigrasyong katayuan sa ilalim ng batas-

pederal.  Hindi maaaring gumawa ng aksyon laban sa inyo ang inyong amo sa pag gawa 

nito.  Ito ay nangangahulugang kayo ay maaaring: 

 Sumama sa ibang manggagawa upang mapabuti ang sahod at kalagayan sa paggawaan; 

 Dumalo sa mga pampublikong talumpati, pagtitipon at pagpapahayag; at 

 Sumali sa isang unyon, o ibang samahan ng mga manggagawa. 

7.   Ang Inyong Karapatan para sa Karagdagang Proteksyon sa Ilalim ng Batas-Estado 

 Tawagan ang mga hotline na nakatala sa polyetong ito para sa pagsangguni sa mga 

samahang maaaring magpahayag sa inyo tungkol sa inyong mga karapatan sa estadong 

kung saan kayo nagtatrabaho. 

8. Ang Inyong Karapatang Lumisan sa Maabusong Kalagayan ng Patrabaho 

 Kayo ay hindi nangangailangan pumirmi sa inyong trabaho kapag kayo ay inaabuso ng 

inyong amo. 

 Nguni’t, kung kayo ay pumarito sa Estados Unidos sa pamamagitan ng pantrabahong bisa 

at kayo ay lumisan sa inyong amo, ang inyong bisa ay mawawalan ng balidong katayuan.  

Subali’t, depende sa uri ng bisang hawak ninyo, maaari ninyong baguhin ang kaurian ng 

inyong bisa o amo.  Kayo ay maaari ring pumirmi nang legal sa Estados Unidos upang 

magtaguyod ng karapatang legal. 

 Maaari rin kayong gumawa ng pormal na reklamo o magharap ng sakdal laban sa inyong 

amo habang kayo ay kasalukuyang nagtatrabaho.  Mabibigat ang kaparusahan para sa 

isang among tumatangkang parusahan ang mga manggagawa dahil sa pagtataguyod ng 

kanilang mga karapatan. 

 Kung kayo ay nakararanas ng mga suliranin sa inyong kasalukuyang amo, tawagan ang 

mga hotline na nakatala sa polyetong ito.  Makakayanan nilang iugnay kayo sa isang lokal 

na samahan na maaring mag-abisa sa inyo tungkol sa inyong mga opsiyon. 

dahil sa inyong kasarian, lahi, bansang pinagmulan, kulay, relihiyon, o kapansanan. 

 Ang inyong amo ay dapat magpasahod ng parehong halaga sa bawa’t manggagawa para sa 

magkatulad na trabaho at mag-alok sa bawa’t manggagawa ng parehong oportunidad na 

patrabaho anuman ang kasarian, lahi, bansang pinagmulan, kulay, relihiyon, at kapansanan. 

 Hindi kayo maaaring pagsalitain ng inyong amo sa wikang Ingles lamang habang nasa 

trabaho maliban kung may mahalagang kalakalang rason para tukuyin ang Ingles. 

4.  Ang Inyong mga Karapatan bilang isang Babaeng Manggagawa 

 Ang inyong amo ay HINDI MAARING tumarato sa inyo na may kaibahan o nang 

masama dahil kayo ay isang babae o kayo ay nagbubuntis – ito ay pagtatangi laban sa 

kasarian.  Maging kayo ay isang babae o isang lalaki, ang inyong amo ay HINDI 

MAARING lumigalig sa inyo nang pasekswal.  Ang inyong amo ay dapat hinding-hindi: 

 Humiling na kayo ay gumawa ng mga gawaing may kinalaman sa sex; 

 Humipo sa inyo sa paraang sekswal; o 

 Magwika o humiyaw ng sekswal o nakasasakit na mga puna. 

5.  Ang Inyong Karapatan sa isang Malusog at Ligtas na Paggawaan 

 Ang lahat ng mga kawani ay may karapatan sa ligtas at malinis na mga kalagayan sa 

paggawaan: 

 Pabahay:  Kapag ang inyong amo ay nagbibigay ng pabahay, iyon ay dapat malinis, 

ligtas, at nasa matatag na gusali. 

Tip 

Kayo ay may mga karapatan sa 

Estados Unidos at walang sinuman 

ang makakakuha ng mga 

karapatang iyon mula sa inyo.  May 

daan-daang mga samahan na 

makatutulong.  Huwag matakot na 

humiling ng tulong upang 

ipagtanggol ang inyong mga 

karapatan. 



 Mga Banyo:  Ang mga banyo ay dapat malinis at madaling puntahan. 

 Tubig na Inumin:  Kung kayo ay nagtatrabaho sa agrikultura, sa kadalasan, kayo ay 

may karapatang tumanggap ng malinis na tubig na inumin at panghugas ng inyong mga 

kamay. 

 Karamdaman o Kapinsalaan sa Trabaho:  Kapag kayo ay mapinsala o magkaroon ng 

karamdaman sa trabaho, kayo ay maaaring humiling ng pagpapagamot.  Sa kadalasan, 

kayo ay makatatanggap ng libreng pagpapagamot at bahagi ng sahod na nawala habang 

napinsala. 

 Kapag kayo ay nagtatrabaho kasama o sa palibot ng mga pestisidyo o mapanganib na 

kemikal: 

 Kayo ay may karapatang maghugas ng inyong mga kamay sa malinis na tubig matapos 

hawakan ang mga pestisidyo/kemikal.  Kayo ay may karapatan sa pagsasanay sa 

kaligtasan sa pestisidyo sa unang 5 araw ng trabaho. 

 Ang inyong amo ay kinakailangang magpahayag sa inyo kung saan at kailan winisik 

ang mga pestisidyo upang maiwasan ang di-sinasadyang pagkakalantad.  Ang mga 

manggagawa at ang iba ay hindi maaaring nasa lugar kung saan gumagamit ng mga 

pestisidyo. 

 

B A B A L A ! 

Hindi kayo maaaring pilitin ng inyong amo na gumawa ng anuman o pumunta saan man, kahit 

pabalik sa inyong bansang pinagmulan, sa pamamagitan ng pagkakait ng inyong sahod. 

 Kayo ay may karapatang bayaran nang katumbas o higit sa sahod na itinakda ng 

gobiyerno.  Ang halagang ito ay iiral kayo man ay binabayaran bawa’t oras o sa bawa’t 

kapirasong trabaho. 

Tip 

Magtago ng detalyadong talaan ng 

bawa’t di-naaangkop na puna at/o 

gawain ng inyong amo laban sa 

inyo at isulat ang mga pangalan at 

numero ng telepono ng sinumang 

mga saksi. 



 Kayo ay hindi kinakailangang magbayad maging ng buwis ng U. S. social security o 

kabayaran sa isang pantrabahong rekruter sa inyong bansang pinagmulan. 

 Ang inyong amo ay kinakailangang magbigay ng malinis at ligtas na pabahay na walang 

bayad. 

 Dapat isauli ng inyong amo ang pasahe mula sa inyong bansa tungo sa lugar ng patrabaho, 

subali’t matapos lamang ninyong tapusin ang kalahating yugto ng kasunduan; at ang 

inyong amo ay dapat magbayad ng pasahe para sa inyong byahe pauwi matapos tapusin 

ang kasunduan. 

 Kayo ay may karapatan sa garantisadong trabaho sa di-bababa sa ¾ ng bilang ng araw-

trabaho na nakalahad na yugto ng kasunduan 

H-2B  mga bisa para sa temporerong manggagawa sa trabahong di-pang-agrikultura 

 Kung kayo ay isang temporerong manggagawa sa trabahong di-pang-agrikultura, kayo ay 

may karapatang bayaran nang katumbas o higit sa nananaig na sahod, na di bababa sa 

pederal, estado, o local na legal na pinakamababang sahod, subali’t maaaring mas mataas.  

Ang halagang ito ay iiral maging kayo ay binabayaran bawa’t oras o sa bawa’t kapirasong 

trabaho. 

 Ang inyong amo ay dapat maglaan ng pasahe para sa inyong byahe pauwi kung ang inyong 

trabaho ay matatatapos o kayo ay matiwalag nang dahil sa rasong pangkalakal na walang 

kaugnay sa pagtutupad ng gawain bago matapos ang inyong kasunduan. 

 Kayo ay karaniwang may karapatan sa mga tadhana at kondisyon ng patrabaho na normal 

para sa katulad na manggagawang taga-U. S. sa lugar na pinagtatrabahuan. 

 Kayo ay hindi kailanman kailangang magbigay ng kabayaran sa pantrabahong rekruter sa 

inyong bansang pinagmulan. 

J-1  mga bisa para sa exchange visitor 

 Maliban kapag ang inyong exchange program ay tinatangkilik ng gobiyernong Pederal, 

ang programa ay dapat hindi bababa sa tagal na tatlong linggo.  Ang Pormularyong DS-

2019, ang minimong dokumentong kinakailangan sa pag-aplay ng isang bisang J, ay 

naghahayag ng category of exchange at ang mga petsa ng programa.  Depende sa category 

of exchange, maaaring may ibang mga dokumento at/o kasunduan na sumasaklaw ng mga 

tadhana ng inyong exchange program. 

 Ang mga patalastas ng inyong tagapagtangkilik ay dapat wastung-wasto at nagpapahayag 

ng lahat ng gastos, kondisyon at kabawalan ng exchange program.  Ang inyong 

tagapagtangkilik ay dapat ding magbihasa sa inyo at bigyan kayo ng impormasyon 

tungkol: 



 Ang programang J-1 at larawan ng tiyak na programang inyong sasalihan at ang 

kanyang mga patakaran; 

- paglakbay at pagpasok sa Estados Unidos; 

- pabahay 

- kabayaran, at halaga, kabilang ang pang-araw-araw na gastusin ang gastos sa 

pang-araw-araw, halaga ng pangangalaga ng kalusugan at seguro; 

- pamumuhay at mga kaugalian sa Estados Unidos 

- lokal na mga pamamaraan 

- ang tirahan ng inyong tagapagtangkilik at pangalan at numero ng telepono 

ng taong may pananagutan sa inyo sa Estados Unidos; 

- mga impormasyong kailangan sa pakikipag-ugnayan sa Exchange Visitor 

Program Services ng Kagawaran ng Estado; at 

- ang polyeto ng Exchange Visitor Program ng Kagawaran ng Estado; 

 

 Kapag kayo ay sumasali sa isang programa ng Trabahong Pantag-araw na 

Paglalakbay at wala kayong nakatakdang trabaho, dapat tulungan kayo ng 

inyong tagapagtangkilik  sa paghahanap ng trabao kung hindi kayo nakahanap 

ng mapapasukan sa loob ng unang linggo ng inyong pagdating, at siguruhing 

kayo ay makatatanggap ng sahod katumbas sa ipinasasahad sa mga 

Amerikanong gumagawa ng kasintulad na trabaho. 

 

 Kapag ang inyong  bisang J-1 ay para sa isang programa sa pagsasanay at pag-

iinterna: 

 

- Dapat kayong personal na panayamin ng inyong tagapagtangkilik sa 

pamamagitan ng telepono o web kamera; 

- Dapat mayroong isang Training/Internship Placement Plan (Pormularyong  

DS-7002) ang inyong tagapagtangkilik na natatag bago maisumite ang 

inyong aplikasyon ng bisa.  Ang pormularyong ito ay naglalakip ng isang 

nakasulat na pahayag hinggil sa anumang sahod na ibabayad sa inyo at ang 

buod ng mga layunin ng pagsasanay ng programa. 

- Dapat bigyan kayo ng inyong tagapagtangkilik ng isang nakasulat na 

pahayag ng mga halaga at kabayaran na dapat ninyong bayaran, at isang 

pagtantiya ng pang-araw-araw na gastusin sa Estados Unidos. 

- Ang inyong pagsasanay/pag-iinterna ay dapat di bababa sa 32 oras bawa’t 

linggo; at 



- Kapag ang inyong pagsasanay/pag-iinterna ay sa agrikultura, ang mga 

kondisyon ng inyong trabaho at sahod ay kailangan alinsunod sa mga 

mahigpit na kautusang pederal para sa manggagawang agrikultura. 

 

 Kailangang siguruhin ng inyong tagapagtangkilik na mayroon kayong 

pangmedikal na seguro, bagama’t  di kailangan na ang inyong tagapagtangkilik 

ang magbibigay nito o magbabayad para dito. 

 Kapag kayo ay nagtatrabaho sa Estados Unidos, dapat kayong mag-aplay o 

tumanggap ng inyong sariling numero ng Social Security at kailangang i-report 

ng inyong amo ang lahat ng nakabinbing buwis gamit ang numerong ito. 

 Kapag isinasama ninyo ang inyong asawa o mga anak na menor de edad gamit 

ang bisang J-2, sila ay maaari lamang mag-aplay ng kapahintulutan ng 

pagtatrabaho kung ang sahod ay hindi kinakailangan sa pagsuporta sa inyo. 

Ang Inyong Mga Karapatan Anupaman ang Katayuan ng Inyong Bisa 

 

Mayroon din kayong maraming mga karapatan anupaman ang katayuan ng inyong 

bisa.  Kapag alin sa mga karapatang ito ay nilabag,  maaari ninyong isumbong ang 

mga paglalabag sa isang pamahalaang ahensiya sa pagpapatupad. Kadalasan, 

maaari rin kayong maghain ng sakdal upang subuking mabawi ang inyong mga 

lugi, na walang pagkatakot na maparusahan. 

 

1.  Ang Inyong Karapatang Hindi Mapaghihigantihan 

 Labag sa batas ang pagtangkang parusahan kayo ng inyong amo. 

Halimbawa, pagbabanta na kayo ay isusumbong sa imigrasyon  o sa 

pulisya kung magtatangka kayong ipilit ang inyong mga karapatan!  

Kapag ang inyong amo ay magbabanta sa inyo anumang oras, humingi 

kaagad ng tulong.  Tandaan, ang inyong kaligtasan ang pinakamahalaga. 

 

2. Ang Karapatang Mabayaran  

 Karapatan ninyong mabayaran para sa lahat ng trabahong inyong ginawa, 

kapareho ng mga manggagawang U.S. 

Para sa karagdagang impormasyon tungkol sa mga kategoriya ng bisa at mga 

kaparaanan ng pagpasok sa U.S., dalawin ang website ng U.S. Kagawaran                     

ng Estado: 

www.Travel.State.gov 
 



 May karapatan kayong kumita ng legal na pinakamababang sahod na 

$6.55 bawa’t oras, at $7.25 bawa’t oras umpisa sa ika 24 ng Hulyo 2009, 

kareho ng manggagawang U.S.  Suriin din: 

- Ang pinakamababang sahod para sa estadong inyong 

pinagtatrabahuan.  Kung mas mataas ang halaga iyon, kayo ay 

may karapatang bayaran sa mas mataas na halaga.  

- Ang inyong pantrabahong kasunduan, na maaaring mag-ubliga 

sa inyong amo na magbayad ng mas mataas na halaga. 

  

 Karamihan ng mga manggawa sa Estados Unidos ay may karapatan sa 

kabayaran ng obertaym na isa’t kalahating beses ng halaga ng 

kanilang sahod sa ilan mang oras ng trabahong lagpas  sa 40 oras 

bawa’t linggo. Halimbawa, kung ang inyong regular na sahod ay $10 

bawa’t oras, ang inyong amo ay maaaring pagbayarin sa inyo ng $15 

para sa bawa’t oras na kayo ay magtrabaho lagpas ng 40 oras sa isang 

linggo. 

 

 Kapag ang inyong amo ay kumuha ng pera mula sa inyong sahod, ito 

ay tinatawag na pagbabawas.  Maraming pagbabawas ay labag sa 

batas kung ito ay nagpapababa ng inyong legal na sahod.  Halimbawa, 

ang isang amo ay kadalasang hindi nagbabawas para sa pabahay (sa 

iilang kategoriya ng bisa, ang pabahay ay dapat ipagkaloob nang 

libre),  sa karamihang uniporme, kagamitang pangkaligtasan o 

kabayaran sa pag-rekrut. 

 

3. Ang Inyong Karapatan Laban sa Pagtatangi 

  

 Bilang kawani, kayo ay may karapatang hindi taratuhing natatangi o 

masama sa trabaho 

TIP 
 Siguruhing magtaglay ng 

nakasulat na tala ng lahat ng oras 

na kayo ay nagtrabaho.  Kumuha 

ng kuwaderno at isulat ang lahat 

ng araw at oras na kayo ay 

nagtrabaho, magkano ang ibinayad 

sa inyo, ang mga araw na kayo ay 

tumanggap ng kabayaran, 

anumang pagbabawas na kinuha sa 

inyong sahod, at ang mga dahilan 

ng pagbabawas na iyon.   

 


